
R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 37, datë 3.05.2019
PËR 
 ANGAZHIMIN E BASHKISË TIRANË NË KONVENTËN E  KRYETARËVE PËR KLIMËN DHE ENERGJINË
Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 26, pika 1, nenit 54, shkronja “k” dhe nenit 55, pikat 2 dhe 6, të ligjit nr. 139/2015, “Për vetëqeverisjen vendore”, ligjit nr. 138/2013, “Për burimet e energjisë së rinovueshme”, vendimit nr. 9, datë 27.02.2015 të Këshillit Bashkiak “Për miratimin e dokumentit “Plani i veprimeve për energjinë e qëndrueshme të Tiranës” për projektin e efiçencës së energjisë”, me propozim të Kryetarit të Bashkisë, Këshilli Bashkiak,
V E N D O S I:
1. Angazhimin e Bashkisë Tiranë në Konventën e Kryetarëve për Klimën dhe Energjinë edhe për 10 vite të tjera nëpërmjet miratimit të marrëveshjes së kryetarëve “Për klimën dhe energjinë”, sipas tekstit bashkëlidhur dhe pjesë përbërëse e këtij vendimi. 
2. Në zbatim të pikës 1 të këtij vendimi, ngarkohet Kryetari i Bashkisë ose personi i autorizuar prej tij, për nënshkrimin e këtij dokumenti. 
3. Ngarkohet Kryetari i Bashkisë, Drejtoria e Përgjithshme e Promovimit të Qytetit, Drejtoria e Përgjithshme e Marrëdhenieve me Publikun dhe Jashtë dhe Drejtoria e Përgjithshme Juridike e Aseteve dhe Licencimit, për zbatimin e këtij vendimi. 
4. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R

